Nivelir va nivelir reykalarini tekshirish 
Reja: 
1. Nivelirlarni tekshirish. 
2. Nivelir reykalari. 
3. Reykalarni rostlash va tekshirish. 
Tavsiya etiladigan adabiyotlar: A1;A2;A;3; Q1;Q2;Q3;Q5;Q8; I1;I3;I4; 
 
Tekshirishlar to’liq va to’liq bo’lmaganlarga bo’linadi. To’liq tekshirish maxsus laboratoriyalarda nivelir zavoddan chiqarilganda yoki kapital ta’mirlashdan keyin hamda vaqti-vaqti bilan (ikki yilda bir marotaba), va ishlatilish jarayonida bajariladi. To’liq bo’lmagan tekshirish bevosita ko’rsatmaga binoan ishlatilish jarayonida asbobda o’zgarishlar bo’lganda, dala ishlaridan oldin bajariladi. Bunda quyidagilar bajariladi: 
1) qarash trubasini tekshirish, bu jarayonda qarash trubasining tasvirini sifati, ko’rish maydonini burchagi va kattalashtirilishi (agar asbobni pasporti bo’lmasa)  aniqlanadi; 
2) adilak bo’lak qiymatlari aniqlanadi; 3) qarash trubasining fokuslovchi linzalar yo’lini to’g’riligi tekshiriladi; 
4) ipli dalnomer koeffisenti aniqlanadi; 
5) kompensatorli nivelirlarda, kompensatorning ishlash xatoligi va diapazoni aniqlanadi. 
Tekshirishlar maxsus ustaxonada bajarilishi hamda «Geodeziya» (1-qismi)da o’tilganligi sababli unga batafsil to’xtalmaymiz. 
Davlat standarti uch turdagi reykalarni ishlab chiqarishni tavsiya etadi: 
RN05, PH3, RN10. Bu yerda R-reyka, N-nivelirlash, 05; 3; 10 – 1 km yo’ldagi o’rtacha kvadratik xatolik, mm larda ifodalangan; RN3 va RN10 reykalari yogoch brusdan tayyorlanadi. Reykaning pastki va yuqori tomoni temir plastinka bilan qoplangan. 
III va  IV klass niverlashlarida ikki tomonli RN3 reykasi ishlatiladi-bir tomoni 
(qora tomon) qora va oq rangdagi santimetrli bo’laklar, ikkinchi tomoni esa - qizil va oq rangdagi (qizil tomon) santimetrli bo’laklardir. 
Bir komplektga ikkita reyka kiradi. Reykaning komplektdagi qora tomonidagi nullar reykaning tovoniga mos keladi va u 0 dan 30 dmga oshib boradi; reykaning to’plamdagi, qizil tomonidagi sanoqlar esa boshqacharoq joylashgan, masalan, reykani tovonga bir reykada 4687 mm, boshqa reykada esa 100 m ga farq qiluvchi 4787 mm sanoq to’g’ri keladi. Komplektdagi bunday reykalar ishonchli nazoratni ta’minlaydi. Reykani bir yoniga ushlash uchun dasta mahkamlangan, ikkinchi yoniga esa doiraviy adilak o’rnatilgan bo’lib, uning bo’lak qiymati 20' ga teng. U reykani tik  holatga o’rnatish imkonini beradi. 
Reykani o’rnatishda gruntga botishidan yoki cho’kishidan saqlashda hamda uni ustvor holatini ta’minlash uchun reyka tovonini boshmoq yoki qoziqlarga o’rnatadi. IV klass nivelirlashlarda esa reykani yog’och qoziqlarga o’rnatish mumkin. 
Boshmoq-cho’yan va temir taglikdan iborat. Yuqori qismida kichikroq sterjen bo’lib, uning bosh qismi yarim sfera shaklida ishlangan. 
Temir qoziqda ham shunday yarim sferali sterjen bor. Nivelirlashda reyka yarim sferani yuqori nuqtasiga o’rnatiladi. 
Rostlash shartlari: doiraviy adilak o’qi reykaning o’qiga parallel bo’lishi shart-har kuni ish boshlanishidan oldin tekshiriladi. Buning uchun reykani yonidagi kronshteynga shovun osilib, uning yordamida adilak ampula markazidan og’diriladi, agar parallellik shartlari bajarilmasa unda tuzatish vintlari bilan to’g’rilanadi. 
Ish boshlanishidan oldin va keyin reykalarni tekshirish ishlari bajariladi, natijada quyidagilar aniqlanadi: 
 desimetrli bo’laklardagi tasodifiy xatoliklar;  komplektdagi reykalar metrlarini o’rtacha uzunligi;  reyka nullaridagi balandliklar farqi. 
Desimetr bo’laklari va metr o’rtacha uzunliklarini aniqlash uchun nazorat lineykasi qo’llaniladi. Bu lineyka 1050 mm uzunlikga ega, uning bir chetida 1 mm dan bo’laklar, boshqa chetida esa, 0,2 mm dan bo’laklar chizilgan. Lineyka shkalasidan sanoq olish uchun lupa bilan jihozlangan. Ko’z bilan chamalab sanoqni 0,02 mm gacha olish mumkin. 
Nazorat lineykasi - me’yoriy o’lchovda o’lchangan uzunligi keltirilgan guvohnomaga ega. U quyidagicha hisoblanadi 
L = 1000 + ∆L +α (t – t0), 
bu yerda ∆L – lineykaning metr uzunligi  uchun tuzatma; α – harorat koeffisenti; t –  tekshirish olib borilayotgandagi harorat; t0 - uzunliklarni tenglashtirish aniqlangandagi harorat. 
Desimetr bo’laklaridagi tasodifiy xatoliklarni aniqlash uchun, gorizontal holatda yotqizilgan reykani noliga nazorat leneykasini nolini mos qilib qo’yiladi. Keyin sanoq olish bajariladi. 
Har bir metrdagi sanoqlar farqi 0,10 mm ko’p bo’lmasligi kerak. III  sinf nivelirlash uchun tasodifiy xatolik 0,5 mm, IV sinf nivelirlash uchun -1 mm ruxsat etiladi. 
Bir metrning o’rtacha uzunligini aniqlash uchun, reykaga nazorat lineykasi qo’yiladi va 1-10, 10-20 va 20-29 dm bo’laklar orasidagi intervallar uzunliklari aniqlanadi. Sanoqlar farqlari orasi 0,10 mm oshmasligi kerak. U quyidagicha hisoblanadi: 

	м 	 , (4) 
n
bu yerda  – reyka kismining ikki marta o’lchangan yig’indisi; n – nominal metrlar va ular ulushining soni  (n=5,6 m) 
Tayanch iboralar. To’liq va to’liq bo’lmagan tekshirishlar, millimetrli, desimetrli va metrli bo’laklar xatoliklari. 
Nazorat savolari 
1. III  va IV sinf nivelirlari qanday tekshiriladi? 
2. III  va IV sinf nivelirlashlarida ishlatiladigan reykalarga qanday talablar qo’yiladi? 
3. Reykani rostlash shartlarini tushuntiring? 

